Keshava is one of the famous names of lord Vishnu or Krishna in Hindu mythology. Mahaabhaarata interprets the word as one who has got radiation properties at all the three levels - fire, moon and sun. Vedic texts indicate that keshava is one whose radiative property has stopped. He has become an eunuch like lead metal. This may be taken as the first stage of the development of Keshava. Puraanic texts explain this stage as one where the energy lying dormant in legs starts upward movement. At this stage, the tingling at the foot palm disappears. This state can be called as the state of eunuch.

केशव 
टिप्पणी : केशव के सम्बन्ध में एकमात्र सूचना राजसूय यज्ञ के संदर्भ में शतपथ ब्राह्मण ५.१.२.१४ व ५.४.१.२ आदि से प्राप्त होती है जहां सोम का क्रयण करते समय केशव से परिस्रुत का क्रय सीसा धातु के मूल्य पर किया जाता है । कहा गया है कि परिस्रुत न तो सुरा है, न सोम । इसी प्रकार केशव केश धारण करने के कारण न तो स्त्री है, न पुरुष, अपितु क्लीब, नपुंसक है । इसी प्रकार सीसा न तो अयः / लोहा है, न हिरण्य । पुराण इस विषय में अधिक सूचना प्रदान करते हैं । स्कन्द पुराण आदि में कहा गया है कि पादोदक तीर्थ में आदि केशव की स्थिति है । अन्यत्र केशव से पादों की रक्षा की प्रार्थना की गई है । यह कथन संकेत देता है कि पहले पादों से उदक को उत्पन्न करना है । डा. फतहसिंह के शब्दों में उदक का अर्थ होता है - उदञ्चतीति उदक, अर्थात् जो ऊपर की ओर गति करे, वह उदक है । योग के दृष्टिकोण से ऐसा कहा जा सकता है कि जब पादों की ऊर्जा ऊपर की ओर चलने लगे, वह स्थिति पादोदक है । पादतल में स्पर्श से गुदगुदी का कारण यह है कि वहां पर अतिरिक्त ऊर्जा जम गई है । इस अतिरिक्त ऊर्जा का मोचन करना है, इसे ऊर्ध्वमुखी बनाना है । तब काम की दृष्टि से मनुष्य क्लीब, नपुंसक बन जाता है । यह आदि केशव की स्थिति कही गई है । अन्तिम स्थिति केशवादित्य है । इनके बीच में ज्ञानकेशव, तार्क्ष्यकेशव इत्यादि आते हैं । स्कन्द पुराण में केशव के वर्णों का निर्धारण किया गया है जो त्रेता युग में रक्त, द्वापर में पीत तथा कलियुग में कृष्ण है । महाभारत में केशव के केशों को अग्नि, सोम व आदित्य प्रकार के कहकर केशव की निरुक्ति की गई है और इसी संदर्भ में अग्नीषोम की व्याख्या की गई है । यह स्थितियां केशव के क्रमिक विकास हो सकते हैं । वराह पुराण में मथुरा रूपी पद्म की कर्णिका में केशव की स्थिति कही गई है । स्कन्द पुराण में दुष्ट केशव को पद्मनाभ का पुत्र कहा गया है । पद्म की नाभि या कर्णिका में केशव की स्थिति यह संकेत करती है कि केशव के २ अर्थ हो सकते हैं - अपनी ऊर्जा का केशों के माध्यम से क्षरण करने वाला और केशों का वपन करने वाला, केशों को समाप्त कर नाभि में, शिखा में स्थित होने वाला । पद्म पुराण में गीता के १४वें अध्याय के माहात्म्य के संदर्भ में कितव में आसक्त केशव द्विज द्वारा स्वेच्छाचारी पत्नी के वध, अगले जन्म में शश बनने तथा वत्स ऋषि के पादोदक से बने पङ्क में फंसने पर मर कर दिव्य गति प्राप्त करना दिखाया गया है । जैसी कि डा. फतहसिंह द्वारा पहले ही व्याख्या की जा चुकी है, गीता का १४वां अध्याय सत्, रज, तम से ऊपर उठ कर गुणातीत अवस्था को प्राप्त करने से सम्बन्धित है । 
